
				এই পাতাটির মুদ্রণ সংশোধন করা প্রয়োজন। 
RV কৃষিতত্ত্ব ।
দ্বারা রাজস্ব এবং এ কৃষিকাৰ্য্যের ব্যয় নির্বাহ করিয়া এক পরিবারে ছয় জনের অধিক লোক না থাকিলে সুখে জীবিকা নির্বাহ হইতে পারে।
কৃষকের আর একটী বিষয়ে সতর্ক হওয়া উচিত। সকল প্রকার ভূমিতে সকল প্রকার উদ্ভিদ উৎপন্ন হইতে পারে না, ভিন্ন ভিন্ন প্ৰকার উদ্ভিদের নিমিত্ত ভিন্ন ভিন্ন প্রকার ভূমি মনোনীত করিতে হয়, যেমন জলযুক্ত ভূমিতে আশু ধান্যের বীজ বপন হইতে পারে না এবং নির্জল ভূমিতে শালি ধান্য উৎপন্ন হয় না । এক প্ৰকার শস্যের প্রতি নির্ভর করিয়াও কৃষিকাৰ্য্য করা কৃষকের কৰ্ত্তব্য নয়। অনবধানতাবশতঃ কৰ্ত্তব্য কৰ্ম্মের আকরণ অথবা দৈবদুর্ঘটনা ক্ৰমে তাহা নষ্ট হইলে পরিশ্রম এবং ব্যয় ব্যর্থ হয়। অতএব । কৃষকের উচিত নানা সময়ে নানাবিধ শস্যের উৎপাদন যোগ্য নানা প্ৰকার ভূমি রাখা। তাহা রাখিলে এই উপকার হয়, এক শস্য নষ্ট হইলে অন্য শস্য দ্বারা সে ক্ষতি পূরণ হইতে পারে।
এক ক্ষেত্রে বৎসরের মধ্যে দুই প্রকার শস্য উৎপন্ন হয়। এরূপ ভূমি ( দেখন্দ) রাখা কৰ্ত্তব্য। তাহাতে লাভ অধিক, অথচ কর্ষণ ও রাজস্ব প্ৰভূতির ব্যয় অল্প ।
উত্তম আট খান হাল চালাইতে হইলে চব্বিশটী গোরু আট প্রস্থ কর্ষণ যন্ত্র বার জন মনুষ্য আবশ্যক হয়। আট হালে অনূ্যন একশত বিঘা। ভূমি আবাদ করা যাইতে পারে। এইরূপ আট খান হাল যে কৃষক চালাইতে পারে, সে প্ৰধান কৃষক (গৃহস্থ) বলিয়া প্ৰসিদ্ধ ও সন্ত্রমান্বিত হয়।
কৰ্ত্তব্য কৰ্ম্মের আকরণ ও দৈবদুর্ঘটনা ভিন্ন কোন ক্ৰমেই কৃষিকাৰ্য্যে অলাভ হয় না। বাণিজ্যই বল, আর শিল্পই বল, অন্য যে ব্যবসায় বল, কৃষি কাৰ্য্যের মত স্বাধীন ও সুখকর ব্যবসায় আর নাই। অন্য সুখের কথা অধিক বলিবার আবশ্যকতা নাই, সংসারের প্রধান আহারীয় সামগ্ৰী সমুদয় নিরন্তর গৃহে বিদ্যমান এবং প্রস্তুত থাকে। ইহার পর সুখের বিষয় আর क्रि उ८छ् ?
নিয়ের লিখিত কয়েকটী বিষয় স্মরণ রাখিয়া কৃষিকাৰ্য্য করা উচিত। নীরস অথবা উত্তাপিত ক্ষেত্রে কি স্থানে কোন প্ৰকার বীজ বপন করিলে অন্ধুরোদগম হইবে না।

